
            Predmet: Dostava polugodišnjeg izvještaja o poštivanju optimalnih i predvidivih 

rokova u Kantonalnom sudu u Zenici u periodu od 01.01.2019. do 

30.06.2019. godine 

 

 

 U skladu sa članom 15. stav 1. Pravilnika o vremenskim okvirima za postupanje po 

predmetima u sudovima i tužilaštvima  u Bosni i Hercegovini (''Službeni glasnik BiH'' broj: 

5/13, 104/13 i 61/14, 10/15 i 56/15)  dostavlja se izvještaj o poštivanju optimalnih i 

predvidivih rokova u periodu od 01.01.2019. godine 30.06.2019. godine. 

 

 Kantonalni sud u Zenici je pod brojem: 004-0-SuDp-19-000013 dana 09.01.2019. 

godine donio Odluku o utvrđivanju predvidivih rokova za rješavanje pojedinih vrsta predmeta 

iz nadležnosti Kantonalnog suda u Zenici za 2019. godinu (01.01.- 31.12.2019. godine) - u 

daljem tekstu Odluka. 

           

            Analiza pokazatelja iz statističkog izvještaja o poštivanju optimalnih  i  

            predvidivih rokova  

 

 Broj neriješenih predmeta obuhvaćenih prednjom Odlukom na dan 01.01.2019. godine 

je iznosio 762.  

 

            U periodu od 01.01.2019. do 30.06.2019. godine primljeno je 1672 predmeta 

obuhvaćenih Odlukom, tako da je ukupno  u radu ovih predmeta bilo 2434. Od ovog broja 

riješeno je 1766 predmeta. 1559 predmeta ili 88,27 % je  riješeno u optimalnom roku. U 

predvidivom roku je riješeno 1760 predmeta ili 99,66 %, dok je broj riješenih predmeta sa 

prekoračenjem predvidivog roka iznosio 6 ili  0,33 %. 

 

             Prosječno trajanje riješenih predmeta je iznosilo 79 dana.   

 

 Od 6 predmeta koji su riješeni u izvještajnom periodu sa prekoračenjem predvidivog 

roka, 1 predmet se odnosi na postupak potvrđivanja optužnice, 4 predmeta na drugostepene 

krivične predmete, dok se 1 predmet odnosi na ponavljanje postupka. U predmetu 

potvrđivanja optužnice predvidivi rok je prekoračen za 34 dana, u predmetima drugostepenog 

krivičnog postupka predvidivi rok je prekoračen u rasponu od  1 do 9 dana, dok je u predmetu 

ponavljanja postupka (Gvl) predvidivi rok prekoračen za 19 dana.  

 

 Broj neriješenih predmeta koji su obuhvaćeni Odlukom na dan 30.06.2019. godine je 

668. Od ovog broja u 50 predmeta je došlo do prekoračenja optimalnog roka, dok je 

predvidivi rok prekoračen u 9 predmeta. Od ovih 9 predmeta, 6 predmeta predstavljaju 

predmete prvostepenog krivičnog postupka, dok 3 predmeta predstavljaju predmete 

drugostepenog krivičnog postupka. U 5 prvostepenih krivičnih predmeta u kojima je 

predvidivi rok značajno prekoračen ne postoje procesne pretpostavke za suđenje budući da 

potjernice u ovim predmetima nisu realizovane, dok je u 1 prvostepenom krivičnom predmetu 

koji se odnosi na organizovani kriminal i korupciju predvidivi rok prekoračen u trajanju od 65 

dana. 

 

           U 3 drugostepena krivična predmeta koji nisu riješeni do 30.06.2019. godini predvidivi 

rok je prekoračen u rasponu od 9 do 28 dana.  

 

              Metodologija utvrđivanja optimalnih i predvidivih rokova određena članovima 5. i 8. 

Pravilnika o vremenskim okvirima za postupanje po predmetima u sudovima i tužilaštvima u 

Bosni i Hercegovini  i članovima 3. i 4. Uputstva o primjeni Pravilnika o vremenskim 

okvirima za postupanje po predmetima u sudovima i tužilaštvima u Bosni i Hercegovini je 

pravilno postavljena izuzev u prvostepenim krivičnim predmetima - ratni zločin i 

organizovani kriminal. Akti i odluke koje se odnose na optimalne i predvidive rokove  se 

moraju uskladiti sa određenjima  o normi za ove vrste krivičnih predmeta. Podsjećamo da 

prema Pravilniku o orijentacionim mjerilima za rad sudija i stručnih saradnika u sudovima u 

Bosni i Hercegovini - prečišćeni tekst „Službeni glasnik BiH“ broj 2/14 od 13.01.2014. 

godine norma za predmete ratnog zločina i organizovanog kriminala na godišnjem nivou 

iznosi 10 predmeta. 

 

            Analiza raspoloživih resursa u sudu   

 

          Prema važećoj sistematizaciji broj redovnih sudija u Kantonalnom sudu u Zenici je 

utvrđen na 18, uključujući i predsjednicu suda. Broj dodatnih sudija je utvrđen na 6. Od 2010. 

godine, Zeničko -dobojski kanton obezbjeđuje novčana sredstva za dvoje dodatnih sudija. 

 

             U izvještajnom periodu na predmetima obuhvaćenih Odlukom o utvrđivanju 

predvidivih rokova za rješavanje pojedinih vrsta predmeta iz nadležnosti Kantonalnog suda u 

Zenici za 2019. godinu radilo je šesnaest redovnih sudija sa predsjednicom suda i dvoje 

dodatnih sudija. Iako sud nije bio u cijelosti popunjen, uspjeli smo popraviti nivo efikasnosti. 

Iz  Izvještaja o poštivanju optimalnih  i predvidivih rokova za 01.01.2019. do 30.06.2019. 

godine proizilazi da je prosječno trajanje riješenih predmeta  u odnosu na period 01.01.2018. 

godine do 30.06.2018. godine bilo kraće za 17 dana.  

                  

              Analiza „perioda neaktivnosti“ u predmetima  

 

               U predmetima ovog suda u kojima postoje procesne pretpostavke za suđenje, a u 

kojim je došlo do značajnijeg prekoračenja predvidivih i optimalnih rokova, perioda 

neaktivnosti nije bilo. Razlozi značajnijeg prekoračenja roka u 1 prvostepenom krivičnom 

predmetu su navedeni u prvom dijelu izvještaja. 

            Prijedlog mjera kako bi se utvrđeni predvidivi rokovi skraćivali i približavali 

optimalnim rokovima  

        

         Statistički izvještaj o poštivanju optimalnih i predvidivih rokova za period od 

01.01.2019. godine do 30.06.2019. godine ukazuje da je ovaj sud značajan broj predmeta 

riješio u optimalnim rokovima. Zadatak suda je da se i u narednom periodu očuva  postignuta 

efikasnost. Sa postojećim brojem nosilaca pravosudne funkcije (osamnaest redovnih i dvoje 

dodatnih sudija) smatramo da će zadatak biti ispunjen.  

 

Kako je značajnije odstupanje rješavanja predmeta u predvidivim rokovima prisutno 

samo u prvostepenim krivičnim predmetima ratni zločin i organizovani kriminal predlaže se 

usklađivanje akata i odluka koje se odnose na optimalne i predvidive rokove u prvostepenim 

krivičnim predmetima ratnog zločina i organizovanog kriminala sa Pravilnikom o 

orijentacionim mjerilima za rad sudija i stručnih saradnika u sudovima u Bosni i Hercegovini- 

prečišćeni tekst „Službeni glasnik BiH“ broj 2/14 prema kojem norma za prvostepene  

predmete ratnog zločina i organizovanog kriminala na godišnjem nivou iznosi 10 predmeta. 

 

 

          PRILOG: 1. Statistički izvještaj o poštivanju optimalnih i predvidivih rokova za    

period od 01.01.2019. do 30.06.2019. godine  

    2. Popunjen obrazac „Sažetak polugodišnjeg izvještaja“ 

 

 

S poštovanjem, 

 

             Predsjednica suda 

 

                Snježana Čolaković 

 

 


